
PREDMET:
Konkurentski zahtjev za dostavu ponuda za izvođenje zanatskih radova na uređenju prostorija Ustavnog suda Bosne i Hercegovine
Poštovani,

U ime Ustavnog suda Bosne i Hercegovine, pozivam Vas da dostavite ponudu u postupku konkurentskog zahtjeva za dostavu ponuda. Procedura javne nabavke će se obaviti u skladu sa Zakonom o javnim nabavkama  Bosne i Hercegovine  (“Službeni glasnik BiH“ br. 49/04, 19/05, 52/05, 8/06, 24/06, 70/06, 12/09, 81/09, 60/10, 43/11 i 47/11), podzakonskim aktima koji su doneseni u skladu sa Zakonom i ovom tenderskom dokumentacijom.

1. Predmet nabavke

Predmet javne nabavke je izvođenje zanatskih radova na uređenju prostorija Ustavnog suda Bosne i Hercegovine u Sarajevu prema predmjeru radova koji se nalazi u prilogu.
Mjesto izvršenja radova su prostorije Ustavnog suda Bosne i Hercegovine, Ulica reisa Džemaludina Čauševića broj 6, Sarajevo, III sprat, kabineti sudija, kancelarije, mala i velika sala za sjednice Suda i hodnici Suda. 
Vrijeme vršenja radova je svaki radni dan u periodu od 7 do 20 sati.

Rok za izvođenje radova: najkasnije do 30. decembra 2013. godine. 
Način plaćanja: po dostavi fakture i prijemu radova bez primjedaba. 

Ugovor za pružanje navedenih radova će biti zaključen u skladu sa članom 39. Zakona o javnim nabavkama. 
Napomena: 

Zbog specifičnosti objekta i Službe osiguranja Suda, sav materijal potreban za rad, kao i sav otpadni materijal će se moći unositi, odnosno iznositi iz zgrade Suda u periodu do 8 sati ili poslije 16 sati.
2. Uvjeti za učešće i potrebni dokazi

Da bi učestvovali u proceduri javnih nabavki, dobavljači treba da dostave sljedeće dokaze:  

· dokaz o registraciji za obavljanje profesionalne djelatnosti i/ili registraciju u relevantnim profesionalnim ili trgovačkim registrima (aktuelni izvod iz sudskog registra),
· uvjerenje koje je izdao ovlašteni organ u BiH radi dokazivanja da je ispunio obaveze u vezi sa plaćanjem poreza, a koje obuhvata direktne i indirektne poreze,
· uvjerenje koje je izdao ovlašteni organ u BiH radi dokazivanja da je ispunio obaveze u vezi sa plaćanjem doprinosa za penzijsko i zdravstveno osiguranje.
Dokazi moraju biti originali ili ovjerene fotokopije koje nisu starije od tri mjeseca. Uvjerenja moraju odražavati stanje na dan dobijanja potvrde. 

Ponuđači su dužni uz ponudu dostaviti izjave koje je ovjerilo ovlašteno lice dobavljača:

· da će radove završiti najkasnije do 30. decembra 2013. godine,
· da će upotrebljavati materijal i opremu kvaliteta koji odgovara standardima i koje je prethodno pregledao i odobrio predstavnik naručioca, 

· da će preduzeti sve mjere u vezi sa sigurnošću objekta, opremom radnika, okolnim prostorima i objektima, 

· da će primjenjivati mjere zaštite na radu i zaštite od požara i eksplozije.
3. Zahtjevi povodom jezika

Ponuda, svi dokumenti i prepiska u vezi sa ponudom između dobavljača i ugovornog organa moraju biti napisani na jednom od službenih jezika u Bosni i Hercegovini. Prateća dokumentacija i štampana literatura koje dostavi dobavljač mogu biti napisane na drugom jeziku, u međunarodnoj upotrebi, pod uvjetom da se uz njih dostavi zvaničan prijevod relevantnih dijelova na jeziku na kojem je napisana ponuda.

4. Priprema ponuda

Ponuđači snose sve troškove u vezi sa pripremom i dostavljanjem svojih ponuda. Ustavni sud nije odgovoran, niti dužan da snosi te troškove.

Ponude se dostavljaju na sljedeću adresu: Ustavni sud Bosne i Hercegovine, Ulica reisa Džemaludina Čauševića broj 6/III, 71000 Sarajevo, do ponedjeljka, 11. novembra 2013. godine, do 12 sati. Ponuda treba biti otkucana ili napisana neizbrisivom tintom. Svi listovi ponude moraju da budu čvrsto uvezani (jamstvenikom) sa označenim stranicama. Svi listovi ponude treba da budu parafirani ili potpisani od lica, odnosno lica koja su ovlaštena da zastupaju dobavljača. Sve dopune i izmjene ponude moraju da budu čitljive i parafirane od ovlaštenih lica. Osim toga, u slučaju da ponudu dostavlja grupa ponuđača, uz ponudu se mora dostaviti i punomoć kojom se navedena lica ovlašćuju da predstavljaju grupu ponuđača u toku postupka nabavke (punomoć može, također, sadržavati i ovlaštenje za potpisivanje ugovora).

Dobavljači mogu izmijeniti ili povući svoje ponude pod uvjetom da se izmjene ili  povlačenje ponude dogodi prije isteka roka za dostavljanje ponuda. Ugovorni organ mora biti obaviješten u pisanoj formi i o izmjenama i o povlačenju ponude prije isteka roka za podnošenje ponuda. Na koverti u kojoj se nalazi izjava dobavljača treba pisati sljedeće: “IZMJENE PONUDE” ili “POVLAČENJE PONUDE”. 

Napomena: 

Predmjerom radova su predviđeni potrebni radovi na uređenju dijela prostora Ustavnog suda. Sve radove treba uraditi korektno i tehnički ispravno. Elemente koji se mijenjaju treba pažljivo demontirati, sakupiti i predati investitoru radova, ili postupiti po naknadnom uputstvu na licu mjesta. Sav otpadni materijal, smeće i slično koji su nastali predviđenom pozicijom rada, ili u toku radova, treba sakupiti, iznijeti i odvući na deponiju grada. Ove radove treba predvidjeti i ukalkulirati u cijenu rada, jer se naknadno neće priznati. Za sve nejasnoće tokom pripreme ponude i rada treba kontaktirati sa ovlaštenim predstavnikom investitora ili nadzornim organom.

Ukoliko predmjerom radova nisu precizirane sve faze rada (pripremni radovi i slično) za navedene pozicije, izvođač radova ih treba predvidjeti i ukalkulirati u cijenu pozicije rada. U protivnom se neće priznati i naknadno obračunati. 

Pri davanju ponude, kao i pri samom radu treba predvidjeti sve provjerene i visokokvalitetne materijale. 

Ova napomena je sastavni dio svake predviđene pozicije predmjera radova. 

Pozivamo sve ponuđače da prilikom pripreme ponuda dođu u prostorije Ustavnog suda i procijene stanje na licu mjesta kako bi mogli predvidjeti sve radove u već predviđenim pozicijama rada, jer se nikakvi naknadni i nepredviđeni radovi neće naknadno priznati. 

5. Rok za dostavljanje ponuda

Rok za dostavljanje ponuda ističe u ponedjeljak, 11. novembra 2013. godine, u 12 sati.

6. Kriterij dodjele ugovora i cijena

Ugovor se dodjeljuje dobavljaču na osnovu kriterija najniže cijene ponude koja tehnički zadovoljava. Dobavljači mogu ponuditi samo jednu cijenu i ne mogu je mijenjati. O cijeni se neće pregovarati.

7. Obavještenje o dodjeli

Dobavljači će biti obaviješteni o rezultatima postupka za dodjelu ugovora, u svakom slučaju, najkasnije u roku od 7 (sedam) dana od dana donošenja odluke o izboru najpovoljnijeg dobavljača.

8. Informacije o zaštiti prava dobavljača

U slučaju da je ugovorni organ u toku postupka javne nabavke izvršio povredu odredaba Zakona ili podzakonskih akata, imate pravo uložiti prigovor ugovornom organu, u pisanoj formi, u roku od 5 (pet) dana od dana prijema obavijesti o rezultatima, odnosno od dana kada ste saznali za povredu, ali ne kasnije od 1 (jedne) godine od dana kada je navodna povreda učinjena. 

S poštovanjem, 

Generalni sekretar


Ustavnog suda Bosne i Hercegovine


Zdravko Đuričić

